
Lleoedd cofrestredig 30

laith y gwasanaeth Y ddwy

Arolygiad blaenorol Arolygiaeth Gofal
Cymru 15 Mai 2015

A yw hwn yn wasanaeth Dechrau’n Deg?  Nac ydy

A yw’r gwasanaeth hwn yn darparu’r Mae'r gwasanaeth yn gweithio tuag at ddarparu'r 'Cynnig

Cynnig Rhagweithiol ar gyfer y Gymraeg? Rhagweithiol' ar gyfer y Gymraeg ac mae'n bwriadu dod
yn wasanaeth dwyieithog neu mae'n gwneud cryn
ymdrech i hyrwyddo'r defnydd o'r Gymraeg a diwylliant
Cymru.



Crynodeb

Cynhaliwyd yr arolygiad hwn yn ystod pandemig COVID-19. Felly, rydym wedi canolbwyntio
ar y meysydd a blaenoriaeth ar gyfer y gwasanaeth hwn ac nid y fframwaith ansawdd
cyfan.

Mae'r plant wedi setlo, ac maent yn teimlo'n ddiogel a'u bod yn cael eu gwerthfawrogi yn y
lleoliad. Maent yn rhyngweithio'n gadarnhaol a'r staff gofal a'r plant eraill, ac maent wedi
meithrin cydberthnasau cadarnhaol & nhw. Mae'r plant yn dangos brwdfrydedd a chyffro
pan fyddant yn cymryd rhan mewn gweithgareddau, gan ddilyn eu diddordebau.

Mae'r staff gofal yn gweithio'n effeithiol i gadw'r plant yn ddiogel ac yn iach. Ary cyfan,
maent yn dilyn polisiau a gweithdrefnau'r lleoliad i ddiogelu'r plant. Maent yn fodelau rél
cadarnhaol ac yn gweithio'n gyson i feithrin sgiliau, gwybodaeth ac annibyniaeth y plant.

Mae'r unigolyn sy'n rhedeg y gwasanaeth yn darparu amgylchedd diogel a chroesawgar.
Mae ganddi amrywiaeth o asesiadau risg da ar waith ac mae'n cynnal gwiriadau diogelwch
rheolaidd. Mae amrywiaeth eang o adnoddau a chyfarpar i'r plant eu defnyddio.

Mae'r unigolyn sy'n rhedeg y lleoliad yn arweinydd trefnus ac effeithiol. Mae ganddi
amrywiaeth o bolisiau clir a phwrpasol ar waith. Mae'n cadw cofnodion priodol. Fodd
bynnag, mae angen datblygu rhai ohonynt ymhellach. Mae'r unigolyn sy'n rhedeg y
gwasanaeth yn sicrhau ei bod yn cyflogi staff addas, ac mae ganddi gydberthnasau da a'r
rhieni.



Llesiant

Mae gan y plant lais cryf iawn yn y lleoliad. Mae'r plant yn gwybod bod eu dulliau
cyfathrebu'n cael eu gwerthfawrogi, ac maent yn mynegi eu dymuniadau a'u hanghenion yn
hyderus. Er enghraifft, yn ystod amser byrbryd, ysgydwodd plentyn ei ben pan ofynnwyd
iddo a oedd am gael rhagor o fwyd. Maent yn dewis i gymryd rhan mewn gweithgareddau a
phwyslais o'u gwirfodd ac mae'r plant yn archwilio'r basgedi storio yn annibynnol.

Mae'r plant yn teimlo'n ddiogel iawn, yn hapus, a'u bod yn cael eu gwerthfawrogi. Er
enghraifft, dangosodd y plant y pryfed gwahanol roeddent wedi dod o hyd iddynt ar yr helfa
bryfed i'r staff gofal yn llawn brwdfrydedd. Maent yn awyddus i ddilyn cyfarwyddiadau a
cheisiadau gan y staff gofal, ac yn eistedd gyda nhw pan fyddant am gael tawelwch
meddwl. Mae gan y plant gydberthnasau da a'r staff gofal, ac roeddent yn gyfforddus, wedi
setlo ac yn gartrefol o ganlyniad i hynny. Roedd y plant iau yn parablu'n hapus a'r staff wrth
iddynt chwarae, ac roedd y plant hyn yn cyd-chwarae ac yn rhannu gweithgareddau a'r staff
gofal.

Mae’r plant yn rhyngweithio’'n gadarnhaol &’i gilydd a’r staff gofal. Er enghraifft, roedd y
plant yn gwenu'n llawn cyffro ar y cogydd wrth iddi weini eu te prynhawn. Maent yn
rhyngweithio ar lefel dda am eu hoedran ac yn meithrin cyfeillgarwch. Er enghraifft,
gofynnodd un plentyn am liain ychwanegol ar gyfer y lle golchi ceir i'w roi i'w ffrind, a
phwyntiodd plentyn iau ar lun o'i ffrindiau ar y wal a gwenu.

Mae'r plant yn mwynhau eu cyfleoedd chwarae a dysgu yn fawr iawn. Er enghraifft, roedd y
plant yn siarad a'r staff yn llawn cyffro wrth iddynt edrych ar y pryfed, ac roeddent yn
awyddus i helpu'r staff i drefnu gweithgaredd yn yr ystafell chwarae. Maent yn cynnal eu
diddordeb am gyfnod o amser sy'n briodol ar gyfer eu hoedran, ac maent yn rheoli eu
chwarae a'u dysgu. Maent yn ymgysylitu &'r adnoddau a'r bobl o'u cwmpas. Er enghraifft,
roedd y plant yn edrych ar eu hunain yn y drych yn hapus, neu'n defnyddio'r dwr yn yr awyr
agored i ail-greu’r gweithgaredd lle golchi ceir o sesiwn flaenorol.

Mae'r plant yn meithrin sgiliau annibyniaeth effeithiol drwy'r cyfleoedd sydd ar gael iddynt.
Mae'r plant bach a'r plant hyn yn cael gafael ar y teganau a'r adnoddau'n annibynnol, a
gallant arllwys eu diodydd eu hunain hefyd. Caiff y plant eu hannog i gymryd rhan mewn
gweithgareddau a phwyslais i feithrin sgiliau, ynghyd & chael dewis rhydd. Er enghraift,
gallai'r plant gymryd rhan mewn gweithgaredd paentio neu gallent ddewis chwarae yn
rhywle arall.



Gofal a Datblygiad

Mae'r staff gofal yn gweithio'n gadarnhaol i gadw'r plant yn ddiogel ac yn iach. Mae'r staff
gofal yn dilyn polisiau a gweithdrefnau iechyd a diogelwch y lleoliad. Er enghraifft,
gwnaethant gwblhau asesiad risg cyn mynd ar daith a gwnaethant gwblhau gwerthusiad o'r
daith ar 6l iddynt ddychwelyd. Roedd y staff gofal yn dilyn arferion hylendid da gyda'r plant
ar y cyfan, gan weithio'n effeithiol i gadw'r plant yn ddiogel. Er enghraifft, roedd y staff gofal
yn trafod ac yn annog y plant i ddefnyddio eli haul a gwisgo eu hetiau pan fyddant yn mynd
allan yn yr awyr agored. Fodd bynnag, wrth newid cewynnau'r plant, nid oeddent yn sychu'r
mat ar 0l ei ddefnyddio bob tro. Mae'r staff gofal yn dilyn gweithdrefnau COVID-19 y
gwasanaeth. Er enghraifft, diheintio eu dwylo'n rheolaidd a chadw pellter cymdeithasol oddi
wrth ei gilydd.

Mae'r staff gofal yn gweithio'n gadarnhaol i reoli ymddygiad y plant ac yn dilyn polisi'r
lleoliad yn gyson. Maent y ddigyffro ac yn ymateb i anghenion y plant mewn ffordd sensitif,
ac maent yn fodelau rdl da i'r plant. Maent yn defnyddio canmoliaeth a dulliau atgyfnerthu
cadarnhaol gyda'r plant. Er enghraifft, roedd y staff gofal yn annog y plant i rannu
adnoddau, ac roedd un plentyn yn wén o glust i glust ar 6l iddi gael ei chanmol am olchi a
sychu ei dwylo'n annibynnol. Mae'r staff gofal yn siarad &'r plant drwy'r dydd, gan holi
cwestiynau, rhoi sicrwydd a thrafod eu chwarae & nhw. Er enghraifft, wrth newid eu
cewynnau, roedd y staff yn siarad a&'r plant, gan wneud yn siwr eu bod yn ymlacio, yn
ogystal & chyfrif am yn 6l pan oeddent yn barod i godi'r plentyn oddi ar y mat.

Mae'r staff gofal yn annog y plant i gymryd rhan mewn gweithgareddau & phwyslais, ac
maent yn cefnogi eu dewisiadau os byddant am chwarae yn rhywle arall. Er enghraifft,
gallai'r plant iau gymryd rhan mewn gweithgaredd trefnu, ond dewisodd rhai gasglu twis.
Mae'r staff gofal yn annog plant o bob oedran i fod yn annibynnol. Er enghraifft, mae'r
babanod yn cael eu hannog i yfed o'u bicer eu hunain, ac mae'r plant hyn yn cael eu
hannog i wisgo eu hesgidiau eu hunain. Mae'r staff gofal yn arsylwi ar y pethau y gall y
plant eu gwneud, ac maent yn cadw cofnodion manwl am ddatblygiad a chynnydd y plant,
gan ddefnyddio'r cofnodion hyn i gynllunio gweithgareddau a chamau nesaf pwrpasol.
Maent yn gofyn am gyfraniad y plant wrth gynllunio gweithgareddau drwy drafod & nhw, ac
mae'r defnydd o fapiau meddwl! yn sicrhau eu bod yn dilyn diddordebau'r plant. Dywedodd y
rhieni eu bod yn teimlo bod y plant yn datblygu ac yn gwneud cynnydd yn vy lleoliad.
Gwnaethant ddweud eu bod wedi sylwi bod eu plant yn defnyddio mwy o Gymraeg ers
mynychu'r feithrinfa.



Yr Amgyichedd

Mae'r unigolyn sy'n rhedeg y lleoliad yn sicrhau bod yr amgylchedd yn ddiogel. Mae'r staff
gofal yn cynnal asesiadau risg ar yr ystafelloedd bob dydd ac yn cofnodi tymheredd yr
ystafelloedd bob dydd. Maent yn dilyn ac yn cyflawni amserlen lanhau ddyddiol, ac yn
cynnal ymarferion tan rheolaidd. Mae'r unigolyn sy'n rhedeg y lleoliad yn cwblhau
asesiadau risg da ar gyfer pob ardal o'r amgylchedd ac yn adolygu'r rhain yn rheolaidd.
Mae system ddiogel ar gyfer mynd i mewn i'r lleoliad a chofnod o'r ymwelwyr. Mae'r
unigolyn sy'n rhedeg y lleoliad yn sicrhau ei bod yn cwblhau gwiriadau diogelwch yn
rheolaidd, megis profion diogelwch ar y cyfarpar trydanol symudol, y system wresogi a'r
cyfarpar atal tan.

Mae'r unigolyn sy'n rhedeg y lleoliad yn darparu amgylchedd sy'n groesawgar, yn olau ac
mewn cyflwr da. Mae'n darparu amgylchedd sydd wedi'i chynllunio'n dda, sy'n annog y
plant i ddefnyddio teganau ac adnoddau'n annibynnol. Mae ardaloedd ar wahan ar gyfer y
plant iau gyda lloriau meddal, sy'n eu galluogi i archwilio a meithrin eu sgiliau corfforol.
Mae'r lleoliad hefyd yn darparu ystafell lle gall y babanod gysgu heb i neb darfu arnynt.

Mae amrywiaeth o deganau ac adnoddau ar gael i'r plant sy'n addas ar gyfer eu hoedran
a'u cam datblygu. Mae'r amgylchedd yn cefnogi annibyniaeth y plant, gan ddarparu
gweithgareddau chwarae ysgogol iddynt, ac mae'r ardal awyr agored yn ofod dysgu
ychwanegol. Mae'r unigolyn sy'n rhedeg y lleoliad yn darparu cyfarpar o faint addas i'r plant,
ac yn cynnig adnoddau naturiol a basgedi agored i'r plant eu harchwilio.



Arwain a Rheoli

Mae gan yr unigolyn sy'n rhedeg y lleoliad drefniadau arwain effeithiol. Mae ganddi
ddatganiad o ddiben clir sy'n adlewyrchu'r hyn y mae'r gwasanaeth yn ei gynnig. Mae
ganddi amrywiaeth o bolisiau, asesiadau risg a gweithdrefnau clir ar waith, ac er ei bod yn
dyddio rhai ohonynt at ddibenion adolygu, nid yw'n gwneud hyn yn gyson ar bob dogfen.
Mae'r unigolyn sy'n rhedeg y lleoliad wedi datblygu amrywiaeth o gofnodion, gan gynnwys
damweiniau, meddyginiaeth a thaflenni caniatad. Mae llyfr damweiniau/anafiadau sy'n
bodoli eisoes hefyd. Fodd bynnag, mae'n gyffredinol iawn ac nid yw'n nodi llawer o fanylion.
Mae'r unigolyn sy'n rhedeg y gwasanaeth yn cadw cofnod o bresenoldeb y plant a phwy
sy'n gweithio'n uniongyrchol gyda'r plant. Fodd bynnag, nid oedd yn cadw cofnod o'r staff a
oedd yn gweithio i gyflenwi egwylion y staff. Ers yr arolygiad, mae'r unigolyn sy'n rhedeg y
lleoliad wedi datblygu cofrestr newydd a'i rhoi ar waith i adlewyrchu pwy sy'n gweithio'n
uniongyrchol gyda'r plant, gan gynnwys yn ystod egwylion y staff.

Mae'r unigolyn sy'n rhedeg y lleoliad yn cynnal hunanwerthusiad blynyddol. Mae'n casglu
barn y rhieni, y staff a'r plant, ac yn llunio adroddiad cyffredinol ar ansawdd y gofal.
Dywedodd y rhieni eu bod yn teimlo y gallent rannu eu barn a'u safbwyntiau a'r
gwasanaeth.

Mae gan yr unigolyn sy'n rhedeg y lleoliad gofnod trefnus o'r holl wiriadau cyn cyflogaeth ar
gyfer y staff. Fodd bynnag, dim ond un geirda oedd gan un aelod o'r staff. Ers yr arolygiad,
mae'r unigolyn sy'n rhedeg y lleoliad wedi cadarnhau bod gan bob aelod o'r staff ddau
eirda. Mae gan bob aelod o'r staff dystysgrifau gan y Gwasanaeth Datgelu a Gwahardd ac
maent yn cael hyfforddiant rheolaidd. Mae'r unigolyn sy'n rhedeg y lleoliad yn cynnal
sesiynau goruchwylio ac arfarniadau rheolaidd, sy'n cynnwys trafodaethau am berfformiad,
gwelliannau sydd eu hangen a chynllun gweithredu. Dywedodd y staff eu bod yn teimlo eu
bod yn cael eu cefnogi'n dda a bod y cyfarfodydd hyn yn werth chweil. Mae'r unigolyn sy'n
rhedeg y lleoliad yn rhoi gweithdrefn sefydlu addas ar waith, sy'n cefnogi'r staff mewn
agweddau gwahanol ar fywyd y feithrinfa. Mae'n sicrhau ei bod yn bodloni'r Safonau
Gofynnol Cenedlaethol a'i bod yn defnyddio'r staff i gefnogi'r plant yn effeithiol.

Mae'r unigolyn sy'n rhedeg y lleoliad wedi datblygu cydberthynasau cadarnhaol a'r rhieni.
Mae'r lleoliad yn rhoi'r wybodaeth ddiweddaraf i'r rhieni gan ddefnyddio ap teuluol, yn
ogystal ag anfon llythyrau at y rhieni. Dywedodd y rhieni eu bod yn fodlon iawn ar y
gwasanaeth a'u bod yn cael y wybodaeth ddiweddaraf am unrhyw newidiadau. Er
enghraifft, roddodd y lleoliad wybod i'r rhieni am fwriad y feithrinfa i fabwysiadu'r dull
chwilfrydedd. Dywedodd y rhieni fod eu plant wedi setlo a'u bod wrth eu bodd yn mynychu.



Argymbhellion i gyrraedd y Safonau Gofynnol Cenedlaethol

A1 — Sicrhau bod pob aelod o'r staff yn dilyn y polisi newid cewynnau.

A2 — Datblygu'r cofnodion a'r gweithdrefnau digwyddiadau ac anafiadau sy'n bodoli eisoes.



Y meysydd i'w gwella a'r camau a nodwyd yn yr arolygiad blaenorol neu ers hynny.
Wedi'i gyflawni

Y meysydd i‘'w gwella a'r camau a nodwyd yn yr arolygiad blaenorol neu ers hynny.
Heb ei gyflawni

Dim

Meysydd lle y mae angen gweithredu a blaenoriaeth

Dim

Meysydd lle y mae angen gwneud gwelliannau

Dim

